
ఘనధైర్యరమ గట్టు కడవన్నెబలుగట్టు

        స్థిరశక్తిచే మారు శివకుమారు

తెలితరిచే నంటు కలువకన్నియ నంటు

        పటుదత్తి నెర సూను భానుసూను



	 





	గీ.	
మంత్రిమాత్రుండె యతఁడు దుర్మంత్రిగంధ

సింధురోదగ్రజాగ్రన్నృసింహమూర్తి

చెంజి వేంకటన్నపతి సాచివ్యకారి

కీర్తిగుణహారి వేంకటకృష్ణశౌరి.

	చ.	
నలుదెసలందు భూమిలలనామణిహారము లగ్రహారముల్

వలనుగఁ జేసి కీర్తి గనువంగలవేంకటకృష్ణమంత్రిరా

ట్తిలకుఁడు శౌర్యసంపదవధీరితకృష్ణు విలాసకృష్ణు వి

ద్యల మునిరాజకృష్ణుఁ గనె నాత్మజరత్నము పెద్దకృష్ణునిన్.

	ఉ.	
హత్తినకీర్తికాంత విపులాంబరలాలనఁ గల్మినెచ్చెలిం

జిత్త మెలర్చుచూపులను జిత్రవిలాసకళాకలాపవి

ద్వత్తను భారతీయువతిఁ దన్పుచు శ్రీ పెదకృష్ణమంత్రి లో

కోత్తరవర్తనం దనరియుండియు దక్షిణలీలఁ గన్పడున్.

	క.	
అతనికి కొప్పెర కృష్ణయ

సుతుఁ డయ్యెఁ దదీయహేతిశూరాలివధూ

వితతులకొప్పెర గొనుటన్

క్షితి కొప్పెరకృష్ణుఁ డన సుకీర్తిం దనరెన్.

	సీ.	
ధార్మికలక్ష్మీనిదానంబు దానంబు

        గుణయుక్త ధుసంకులము కులము

భువనసమ్మానితాభోగంబు భోగంబు

        దినదినత్యాగసాధనము ధనము

రుచిరసౌమ్యగుణానురూపంబు రూపంబు

        ఘనశుభలక్షణాకరము కరము

మహితకౌరవ్యోపమానంబు మానంబు

        వరమంత్రికోటీరపదము పదము



	 





	గీ.	
కలితసాఫల్యకవివచోగణము లతని

గుణము లెన్నుట కొకవేయుఫణము లున్న

